
	Առաջարկություն, առաջարկության հեղինակը

(ստացման ամսաթիվը)


	
	Առաջարկություն, առաջարկության բովանդակությունը
	Եզրակացություն

	2
	3

	1
	ՀՀ տրանսպորտի և կապի նախարար

(22.12.2009թ.)
	1
	1-ին հավելվածում “էլեկտրոնային հասարակության խորհուրդ” աղյուսակի “Կապի նախարարություն” բառերը փոխարինել “Տրանսպորտի և կապի նախարարություն” բառերով, 
	Ընդունված է: 

	
	
	2
	1-ին հավելվածում “Հիմնական նպատակներ” աղյուսակում “Ինտերնետ կապի հասանելիության տարածում” հասկացությունը պարզաբանման և հստակեցման կարիք ունի, 
	Ընդունված է: 

Պարզաբանումը տրված է “Հիմնա​կան սկզբունքնե​րում”  

	
	
	3
	2-րդ հավելվածում “ինտերնետային հիմնացանց”-ի “Ռադիոհաճա​խականությունների բաշխման աղյուսակի պատրաստում ըստ Միջազգային հեռահաղորդակցության միության կողմից ներկայացված Հաճախականությունների բաշխման աղյուսակի” միջոցառումը անհրաժեշտ է հանել, քանի որ համաձայն ՀՀ կառավարության 2006 թվականի հունիսի 22-ի թիվ 992-Ն որոշմամբ ստեղծված միջգերատեսչական հանձնաժողովի կազ​մում ընդգրկված է նաև ՀՀ էկոնոմիկայի նախարարության ներկայացուցիչը: Հանձնաժողովի և էլեկտրոկապի բնագավառի միջազգային փորձագետների կողմից մշակվել և ՀՀ տրան​սպորտի և կապի նախարարի 2008 թվականի փետրվարի 28-ի “Հայաստանի Հանրապետության հաճախականությունների բաշխ​ման աղյուսակը հաստատելու մասին” թիվ 71-Ն հրամանով հաստատվել է ռադիոհաճախականությունների աղյուսակը, որը համահունչ է հեռահաղորդակցության միջազգային միության (ՀՄՄ) ռադիոհաճախականությունների բաշխման աղյուսակին և գրանցվել է ՀՀ արդարադատության նախարարությունում,
	Ընդունված է:


	
	
	4
	2-րդ հավելվածում “Ինտերնետային հիմնացանց”-ի միջոցառումների 10-րդ կետով “կառավարման” բառը փոխարինել “ինքնակառավարման” բառով,
	Ընդունված է:

	 4-րդ հավելվածում “ԷԼ. անվտանգություն” միջոցառումների 5-րդ կետում “նախարարությունից” բառը փոխարինել “կառավարման մարմին” բառով:
	Ընդունված է:

	2
	ՀՀ ազգային անվտանգության ծառայության տնօրեն

(17.12.2009թ.)
	1
	Հայեցակարգի նախագիծը կազմելիս հաշվի չեն առնվել ՀՀ Նախագահի 26.10.2009թ. ՆԿ-97-Ն կարգադրությամբ հաստատ​ված Հայաստանի Հանրապետության տեղեկատվական ան​վտան​գության հայեցակարգի դրույթները, ինչպես նաև տեղեկատվական անվտանգության ոլորտում ՀՀ ԱԱԾ կողմից արդեն իսկ իրականացված և շարունակական բնույթ կրող, ՀՀ ԱԱԾ գործառույթներից բխող մի շարք ծրագրերի իրականացումը: Մասնավորապես ՀՀ կառավարության 04.08.2005թ. N 1595-Ն որոշմամբ (30.04.2009թ. N479-Ն որոշմամբ կատարված լրացումով և փոփոխություններով) պետական մարմինների “Ինտերնետ” ցանցում տեղակայված և (կամ) ներկայացված հանրամատչելի տեղեկատվության պաշտպանությունն ու “Ինտերնետ” ցանցին պետական մարմինների տեղեկատվական համակարգերի անվտանգ համակցումն ապահովելու համար ստեղծված “Ինտերնետ” միջազգային ցանցի հատուկ հանգույցը, ինչպես նաև պետական մարմիններում տեղեկատվական և հեռահաղորդակցական ռեսուրսների անվտանգության ուղղութ​յամբ տարվող մյուս աշխատանքները:
	Ընդունված է մասամբ:
Հավելված 4 կետ 1 որպես առաջնա​հերթ միջոցառում նախատեսվում է կիբեռանվտան​գութ​յան հանձնաժողովի հիմնում, որը և պետք է քննարկի և հստա​կեցնի հավելված 4 բոլոր դրույթները: Նախագծում նշված դրույթները ուղե​նշային են և հիմնված միջազգային փորձագետների եզրակացությունների վրա:

	
	
	2
	Նախագծում հստակ արտացոլված չեն էլեկտրոնային անվտան​գության ոլորտում ստեղծվող մարմինների գործառնական նշանակությունները, նպատակները, իրավասություններն ու պարտականությունները:
	Ընդունված չէ:
Նախագծում ընդհան​րապես նշված չեն էլեկտրոնային հասարակության խորհրդի գործա​ռույթները, որոնցից մեկը պետք է հանդիսանա տվյալ դիտողության իրագործման հանձնարարականը: Նման հանձնարարականի սահման​ներում կիրագործվի տվյալ դիտո​ղությունը:

	
	
	3
	Նախատեսված չեն ժամանակցույցի նախագծով իրականացվող միջոցառումների կոնկրետ կատարողներն ու պատաս​խանատուները:
	Ընդունված է:
Պատասխանատուները նշվել են ժամանակացույցում, կատարողները կորոշվեն մրցույթներով կամ էլեկտրոնային հասարակության խորհրդի որոշում​ներով: 

	
	
	4
	Նախագծում տեղ են գտել մի շարք տերմիններ, որոնք համահունչ չեն տեղեկատվական ոլորտում գոյություն ունեցող այլ իրավական ակտերին: Օրինակ “կիբերտարածություն’, “կիբերանվտան​գություն”, “լայնաշերտ ցանցի ներթափանցում”, “X805” անվտանգության ճարտարապետություն”, “ID գողություն”, “ՔԿԱԳ e-արխիվ” և այլն:
	Ընդունված է:

	3
	ՀՀ հանրային ծառայությունները կարգավորող հանձնաժողովի նախագահ

(15.12.2009թ.)
	1
	Նախագծի հավելվածում որոշ հասկացություններ և արտա​հայտություններ հստակեցման կամ պարզաբանման կարիք ունեն, ինչպես օրինակ` ազգային և միջազգային ինտերնետային հիմնացանցի նախագծում, բազմակողմանի ազգային լայնաշերտ ցանցի նախագծում, էլեկտրոնային կառավարման լուծումների պարբերական եռամսյակային թողարկումներ, դյուրաշարժ հեռախոսակապ և այլն:
	Ընդունված է:

	
	
	2
	Մի շարք օտարալեզու արտահայտությունների հետ մեկտեղ նպատակահարմար է ներկայացնել դրանց հայերեն համարժեքները, օրինակ` ID, e-gov, e-gov.am, PPP, PKI, G2G, G2B, G2C, WEB և այլն:
	Ընդունված է:



	
	
	3
	“Ինտերնետային հիմնացանց” (2009-2012)” աղյուսակի 3-րդ կետում սահմանված միջոցառումը` “Ռադիոհաճախա​կանութ​յունների բաշխման աղյուսակի պատրաստում ըստ Միջազգային հեռահաղորդակցության միության կողմից ներկայացված Հաճա​խականությունների բաշխման աղյուսակի”, ներկայումս իրակա​նացված է: Մշակվել և ընդունվել է ՀՀ հաճախականությունների բաշխումների աղյուսակ, որն առավելագույնս համապա​տաս​խանում է Միջազգային հեռահաղորդակցության միության հաճա​խականությունների բաշխման աղյուսակին: Վերջինիս մեջ կատարվելիք հետագա փոփոխությունների դեպքում ազգային աղյուսակում ևս կկատարվեն համապատասխան լրամշակումներ,
	Ընդունված է:

	
	
	4
	Քանի որ բացակայում են հավելվածներով սահմանված միջոցառումների համալիրի ֆինանսական գնահատականները և ֆինանսավորման կոնկրետ աղբյուրները, հնարավորություն չի ընձեռվում որևէ իրատեսական դիրքորոշում ձևավորել հայեցակարգի իրականացման հեռանկարի վերաբերյալ:
	Ընդունված է: 

Փաստաթղթում նշվե են ներկայումս հայտնի ֆանանսավորման աղբյուր​ները:

	4
	ՀՀ Կենտրոնական բանկի նախագահ

(18.12.2009թ.)


	1
	Նախագծում օգտագործված  «կենսաբանական կողմնորոշիչներ» բառակապակցությունը նպատակահարմար է փոխարինել «կենսաչափական կողմնորոշիչներ» արտահայտությամբ` որպես ընդունված տերմին,
	Ընդունված է:

	
	
	2
	Նախագծի հավելված 5-ի գործարկման փուլի միջոցառումների 10-րդ «Նույնականացման քարտերի ներկառավարական մեկնարկ» կետով նախատեսված է քարտերի տրամադրում Հայաստանի Հանրապետության բնակչությանը 2010 թվականի I-II եռամսյակների ընթացքում: Հաշվի առնելով էլեկտրոնային նույնականացման քարտերի ներդրման նախագծի իրականացման ժամկետները` քարտերի թողարկման իրականացման վերջնաժամկետ նպատակահարմար է նախատեսել 2010 թվականի IV եռամսյակը,
	Ընդունված է:

	Նախագծի հավելված 5-ի գործարկման փուլի միջոցառումների 11-րդ «Նույնականացման քարտերի ներդրում» կետի էությունը պարզ չէ, քանի որ դրա իրականացումը նախատեսված է Հայաստանի Հանրապետության բնակչությանը քարտերի տրամադրումից հետո: Բացի այդ նույն հավելվածի զարգացման փուլի միջոցառումների 4.6. կետով նախատեսված է կենսաբանական տվյալներով քարտերի ներդրում 2011-ի I-IV եռամսյակների ընթացքում: Առաջարկում ենք հավելված 5-ի գործարկման փուլի միջոցառումների 10-րդ և 11-րդ, ինչպես նաև զարգացման փուլի միջոցառումների 4.6. կետերը վերախմբագրել և առավել մանրամասն շարադրել յուրաքանչյուր միջոցառման ակնկալվող արդյունքը,
	Ընդունված է:

	Հավելված 5-ի զարգացման փուլի միջոցառումների 4.3. կետով նախատեսված է էլեկտրոնային առողջապահության համակարգի ծառայությունների ներդրում 2011 թվականի I-IV եռամսյակների ընթացքում: Հայաստանի Հանրապետության վարչապետի մոտ սույն թվականի դեկտեմբերի 8-ին կայացած խորհրդակցության ընթացքում որոշում է կայացվել առողջապահության ոլորտում միասնական էլեկտրոնային համակարգի ներդրման աշխատանքները սկսել 2009 թվականի դեկտեմբերից: Ուստի` առաջարկում ենք էլեկտրոնային առողջապահության ներդրման ժամկետը վերանայել, և միջոցառման իրականացումը նախատեսել 2009-ից 2011 թվականների ընթացքում:
	Ընդունված է:

	Հավելված 5-ի կայացման փուլի միջոցառումների 1.5. կետով նախատեսված է կենսաբանական տվյալներով անձնագրերի կիրառում տարբեր ասպարեզներում, ինչի ակնկալվող արդյունքը նպատակահարմար է ներկայացնել առավել մանրամասն: 
	Ընդունված է:

	5
	   ՏՏԶԱԽ

(23.12.2009թ.)
	1
	Հավելված 1-ում «Էլեկտրոնային հասարակության խորհուրդ.

Նախագահ` ՀՀ վարչապետ, Անդամներ` փոխվարչապետ, Էկո​նոմիկայի նախարարություն, Կապի նախարարություն, այլ նա​խարարություններ» հապավումները փոխարինել «Էլեկտրոնային հասարակության հանձնաժողով` հետևյալ կազմով.

Հանձնաժողովի նախագահ` ՀՀ վարչապետ, Հանձնաժողովի փոխնախագահ` ՀՀ էկոնոմիկայի նախարար, նախարարութ​յունների, գերատեսչությունների առնվազն աշխատակազմի ղեկավարներ, ՏՏԶԱԽ քարտուղար և աշխատանքային խմբերի ղեկավարներ»:
	Ընդունված չէ:
Էլեկտրոնային հասարակության խորհրդում պետք է ներգրավված լինեն պետական կառավարման շահագրգիռ մարմինները՝ ղեկավար​ների մակարդակով: Խորհրդի կազմը պետք է լինի սահմանափակ գործուն որոշումներ ընդունելու համար:

	Հավելված 1-ում` որպես Խորհրատու մարմին, պետք է հանդես գա ՀՀ Նախագահի կողմից ստեղծված Տեղեկատվական Տեխնոլոգիաների Զարգացման Աջակցող Խորհուրդը, որը ստեղծվել է ՏՏ հասարակական կազմակերպությունների, Դոնոր և միջազգային կազմակերպությունների և ՀՀ կառավարության շահագրգիռ նախարարությունների ու գերատեսչությունների միջև համագործակցությունն ապահովելու համար:
	Ընդունված է մասամբ:

ՏՏԶԱԽ անդամները, որոնք ժամանակացույցի իրագործման ընթացքում չեն հանդիսանա շահառու կողմ, կարող են ընգրկվել Խորհրդատու մարմնում:

	Էլեկտրոնային կառավարման աշխատանքային խումբը հավելված 5-ի հետ կապված որոշակի առաջարկներ է արել` առաջարկելով որոշ փոփոխությունների ենթարկել ձևակերպումները և նոր կետեր ավելացնել:
	Ընդունված է: 

	
	
	4
	Էլեկտրոնային բովանդակության վերաբերյալ առանձին տողով նոր կետ ավելացնել:
	Ընդունված է մասամբ:
Հավելված 1-ում ցույց է տրված, որ էլեկտրոային բովան​դակությունը ներառված է “համա​կարգ​չային հագեցվածության” և “էլ. ծառայությունների տարածում” բա​ղադրիչներում: Յուրաքանչյուր միջո​ցառում պետք է ունենա իր էլ. բովան​դակության բաղադրիչը: 

	6
	ՀՀ աշխատանքի և սոցիալական հարցերի նախարար

(24.12.2009թ)
	1
	«Էլ. ծառայությունների տարածում» բաղադրիչը վերանվանել «էլեկտրոնային կառավարում», իսկ էլեկտրոնային ծառայությունները դիտարկել որպես նրա բաղադրիչ:
	Ընդունված է:

	
	
	2
	Էլեկտրոնային կառավարում բաղադրիչում նախատեսել հետևյալ ենթաբաժինները

· Տեղեկատվական շտեմարաններ

· Կառավարման տեղեկատվական համակարգեր

· ID քարտերի և էլեկտրոնային թվային ստորագրության համակարգ

· Էլեկտրոնային ծառայություններ

· Վեբ կայքեր և պորտալներ:
	Ընդունված է:

	Նույն որոշմամբ հաստատել նաև էլեկտրոնային հասարակության խորհրդի աշխատակարգը:
	Ընդունված չէ:
Ժամանակացույցի հաստատումից հետո կներկայացվի ՀՀ Վարչապետի որոշման նախագիծ, որով կսահմանվի Տեղեկատվական հասարակության խորհրդի կազմը և աշխատակարգը:

	1.2 (Տեխնոլոգիա) բաժնում հպանցիկ անդրադարձ է կատարված միայն ցանցին և համակարգչային ապահովվածությանը: Պետք է բաժինն ավելի մանրամասնվի, և անդրադարձ լինի նաև մյուս բաղադրիչներին:
	Ընդունված է:

	1.3 (Առցանց ծառայություններ) բաժինը վերաշարադրել հետևյալ կերպ` «Կարևոր են էլեկտրոնային առցանց ծառայությունների զարգացումը ինչպես պետական (էլեկտրոնային կառավարում), այնպես էլ մասնավոր, առևտրային ոլորտներում: Իրականացվող ծրագրերում նախապատվությունը կտրվի հանրային-մասնավոր համագործակցության ձևաչափին և ներդրումային ծրագրերին: Սակայն որոշ ռազմավարական բաղադրիչներում ամբողջապես կամ մասամբ կտնօրինի պետությունը»:
	Ընդունված է:

	1.4 (Օրենսդրություն) բաժինը վերաշարադրել հետևյալ կերպ «էլեկտրոնային հասարակության ձևավորման գործընթացի հաջողության ապահովման կարևոր նախապայման է անհրաժեշտ օրենսդրության և իրավական դաշտի ձևավորումը: Օրենսդրությունը պետք է հիմնարար պատկերացումներ տա տեղեկատվության, էլեկտրոնային փաստաթղթի, ստորագրության, գաղտնիքի, հաշվառման, ընթացակարգերի վերաբերյալ: Պետք է օրենսդրորեն սահմանվեն տեղեկատվության հաշվառման, մշակման, կիրառման, տրամադրման, ինչպես նաև էլեկտրոնայի փոխհարաբերությունների կանոնները: Էլեկտրոնային փաստաթղթի և տեղեկատվության իրավական կարգավիճակը չպետք է զիջի թղթայինին»:
	Ընդունված է:

	Ժամանակացույցի «նախնական» փուլը վերանվանել «կազմա​կերպական» և նախատեսել 2010թ.
	Ընդունված է մասամբ:

Ժամկետները վերանայված են: Ժամանակացույցի «նախնական» փուլը վերանվանվել է «նախապատրաստական»:

	Տեղափոխել «Զարգացման» և «Կայացման» փուլերի հաջորդականությունը` 2011-ը` կայացման, 2012-ը` զարգացման,
	Ընդունված չէ:

Ժամանակացույցի տրամաբանսու-թյունը թելադրում է առաջարկվող հերթականությունը, երբ առանձին ծառայությունների մշակմանը և ներդրմանը (զարգացման փուլ) կհետևի առանձին ճյուղերի լիակատար էլեկտրոնային իրագործումը (կայացման փուլ):

	Ժամանակացույցի ինտերնետային հիմնացանց բաղադրիչում (Հավելված 2) նախատեսել.

1) ՀՀ աշխատանքի և սոցիալական հարցերի նախարարության, նրա առանձնացված  և տարածքային մարմինների միջև տեղեկատվության փոխանակման ինտրանետ համակարգի ստեղծում,
2) ՀՀ պետական կառավարման մարմինների հետ մեկ միասնական ինտրանետ ցանցի մեջ ինտեգրում, 

3) ՀՀ պետական կառավարման մարմինների հետ մեկ միասնական ինտրանետ ցանցի մեջ ինտեգրում:
	Ընդունված է:


	
	
	10
	Ժամանակացույցի համակարգիչների հագեցվածություն բաղադրիչում (Հավելված 3)  նախատեսել.

1) ՀՀ աշխատանքի և սոցիալական հարցերի նախարարության, նրա առանձնացված և տարածքային մարմիններում 80% համակարգչային հագեցվածության ապահովում-Նախնական և գործարկման փուլ (2010)

2) ՀՀ աշխատանքի և սոցիալական հարցերի նախարարության, նրա առանձնացված և տարածքային մարմիններում 100 %  համակարգչային հագեցվածության ապահովում-Կայացման փուլ(2011),
	Ընդունված չէ:
Առանձին նախարարությունների և գերատեսչությունների համակարգ-չային հագեցվածության հարցերը նախագծում արտացոլված չեն:

	
	
	11
	Էլեկտրոնային անվտանգություն բաղադրիչում (Հավելված 4) նախատեսել.

1) Սոցիալական պաշտպանության ոլորտի տեղեկատվական ենթակառուցվածքի ուսումնասիրություն անվտանգության տեսանկյունից, խնդիրների բացահայտում, առաջարկությունների ներկայացում-Նախնական և գործարկման փուլ (2010)

2) Սոցիալական պաշտպանության ոլորտի տեղեկատվական ենթակառուցվածքի արդիականացում անվտանգության սահմանված չափորոշիչներին համապատասխան-Կայացման փուլ(2011),
	Ընդունված չէ:
Հավելված 4 դրույթ​ները վերաբերում են բոլոր պետական մարմիններին և ոչ թե առանձին նախարա​րություններին: 

	
	
	12
	ժամանակացույցի էլեկտրոնային կառավարման բաղադրիչում (Հավելված 5) նախատեսել.

1) Սոցիալական ոլորտում էլեկտրոնային ծառայությունների ներդրում-Նախնական և գործարկման փուլ(2010)

2) ՀՀ աշխատանքի պետական տեսչության էլեկտրոնային հաշվետվությունների համակարգի ներդրում - Նախնական և գործարկման փուլ(2010)

3) ՀՀ աշխատանքի և սոցիալական հարցերի նախարարությունում բիզնես գործընթացների ուսումնասիրություն և ընթացակարգերի վերակազմակերպում - Նախնական և գործարկման փուլ(2010)

4) ՀՀ աշխատանքի և սոցիալական հարցերի նախարարությունում, նրա առանձնացված և տարածքային մարմիններում էլեկտրոնային թվային ստորագրության համակարգի ներդրում - Նախնական և գործարկման փուլ(2010)

5) Սոցիալական ոլորտում տեղեկատվական համակարգերի ինտեգրման, նրանց միջև տեղեկատվության փոխանակության փորձնական ծրագրի իրականացում - Նախնական և գործարկման փուլ(2010)

6) Էլեկտրոնային կառավարման մոդելի փորձնական (պիլոտային) ծրագրի իրականացում ) ՀՀ աշխատանքի և սոցիալական հարցերի նախարարությունում - Նախնական և գործարկման փուլ(2010)

7) Էլեկտրոնային փաստաթղթաշրջանառության համակարգի ներդրում նախարարության առանձնացված ստորաբաժանումներում - Նախնական և գործարկման փուլ(2010)

8) Մեկ պատուհանից (Սոցիալական ոլորտի պորտալ) էլեկտրոնային ծառայությունների մատուցում քաղաքացիներին և կազմակերպություններին - Նախնական և գործարկման փուլ(2010)

9) Սոցիալական ոլորտի ծառայություններ մատուցող տարածքային կենտրոնների միասնական ընդունարանների (մեկ պատուհան) ներդրում բոլոր քաղաքային բնակավայրերում Էլեկտրոնային փաստաթղթաշրջանառության և էլեկտրոնային նախնական ծառայությունների մատուցման հնարավորությամբ - Նախնական և գործարկման փուլ(2010)

10) Սոցիալական ոլորտի մասնագետների համակարգչային վերապատրաստումների անցկացում - Նախնական և գործարկման փուլ(2010)

11) Էլեկտրոնային ծառայությունների ներդրում բոլոր ենթաոլորտներում սոցիալական աջակցություն, կենսաթոշակային ապահովություն, աշխատանք և զբաղվածություն-Կայացման փուլ (2011)

12) Պետական և տարածքային կառավարման մարմինների հետ լիարժեք էլեկտրոնային փաստաթղթաշրջանառության ներդրում-Կայացման փուլ (2011)

13) Սոցիալական ոլորտի մասնագետների համակարգչային վերապատրաստումների անցկացում- Կայացման փուլ (2011)

14) Նոր էլեկտրոնային ծառայությունների ներդրում, որպեսզի հնարավոր լինի սոցիալական ոլորտի ծառայությունների առնվազն 70%-ի մատուցում էլեկտրոնային եղանակով - Զարգացման փուլ(2012)

15) Տեղական ինքնակառավարման մարմինների, քաղաքացիների և մասնավոր ընկերությունների հետ լիարժեք էլեկտրոնային փաստաթղթաշրջանառության ներդրում - Զարգացման փուլ (2012):


	Ընդունված չէ:
Աշխատանքները կկատարվեն ըստ նախատեսված e-gov ծրագրերի: Դրանց իրագործման ընթացքում հաշվի կառնվեն տվյալ նախարարության համար անհրա​ժեշտ ռեսուրսները:

	7
	ՀՀ ոստիկանության պետ

(24.12.2009թ)
	1
	 4-րդ հավելվածի 16-րդ կետը լրացնելվ «և կիբեռհանցագոր​ծությունների մասին» Կոնվենցիայի դրույթներին համապա​տասխանեցումը» բառերով:
	Ընդունված է:

	
	
	2
	Ժամանակացույցի 5-րդ հավելվածի 2011 թվականի միջոցառումների ցանկի 4.6 կետում «Կենսաբանական տվյալներով ID  քարտերի ներդրում» բառերը հստակեցման կարիք ունեն, քանի որ ՀՀ Նախագահի 2008 թվականի մարտի 15-ի ՆԿ-53-Ա կարգադրությամբ հաստատված Հայաստանի Հանրապետության միգրացիայի համակարգի և Հայաստանի Հանրապետությունում կենսաչափական կողմնորոշիչներ պարունակող էլեկտրոնային անձնագրերի և նույնականացման քարտերի համակարգի ներդրման հայեցակարգի համաձայն նույնականացման քարտերը կենսաչափական տվյալներ չեն պարունակելու: Միաժամանակ տեղեկացվում է, որ «Նույնականացման քարտերի մասին» ՀՀ օրենքի նախագիծը 09.07.09թ. հավանության է արժանացել ՀՀ կառավարության կողմից և ներկայումս գտնվում է Ազգային ժողովում: Նշված օրենքի նախագծի համաձայն ևս նույնականացման քարտերը կենսաչափական տվյալներ չեն պարունակելու:
	Ընդունված է:


	
	
	3
	«Իրավական ակտերի մասին» ՀՀ օրենքի 36 հոդվածի 4-րդ մասի պահանջին համապատասխան առաջարկվում է նախագծի տեքստում «կենսաբանական տվյալներ» բառերը փոխարինել «կենսաչափական տվյալներ» բառերով, (նորմատիվ իրավական ակտում միևնույն հասկացությունը սահմանելիս կամ միևնույն միտքն արտահայտելիս պետք է կիրառվեն միևնույն բառերը, տերմինները կամ բառակապակցությունները ` որոշակի հերթականությամբ):
	Ընդունված է:

	
	
	4
	Ժամանակացույցի 5-րդ հավելվածի Կայացման փուլի 2012 

թվականի միջոցառումների ցանկում 1.5 կետում անհրաժեշտ է հստակեցնել «տարբեր ասպարեզներում» բառերը, քանի որ կենսաչափական տվյալներով անձնագրերը հանդիսանալու են անձը հաստատող և ճամփորդական փաստաթղթեր:
	Ընդունված է:

	
	
	5
	Ժամանակացույցի 5-րդ հավելվածի գործարկման փուլի միջոցառումների 10-րդ, 11-րդ, 12-րդ, ինչպես նաև Զարգացման փուլի միջոցառումների 4.6. կետերի ժամկետներն անհրաժեշտ է համապատասխանեցնել ՀՀ վարչապետի 2009 թվականի հունիսի 18-ի «Կենսաչափական կողմնորոշիչներ պարունակող էլեկտրոնային անձնագրերի և նույնականացման քարտերի համակարգի ներդրման ժամանակացույցը հաստատելու մասին» թիվ 501-Ա որոշմամբ հաստատված ժամանակացույցով նախատեսված ժամկետներին:
	Ընդունված է:

	8
	ՀՀ կառավարությանն առընթեր պետա​կան եկամուտների կոմիտեի նախա​գահ

(24.12.2009թ)
	1
	Նախագծի հավելվածում նպատակահարմար է ներառել նաև միջոցառման անմիջական կատարողների մասին տեղե​կատվություն:
	Ընդունված է մասամբ:
Նախագծի հավելվածում նշվել են միջոցառումների իարականացման պատասխանատուները: Անմիջական կատա​րողները կորոշվեն մրցույթով կամ էլեկտրոնային հասարակության խոր​հրդի որոշումներով:

	
	
	2
	Նախագծում նպատակահարմար է ավելացնել նոր կետ օգտագործված հապավումների, տերմինների և մեջբերումների իմաստները բացատրելու նպատակով:
	Ընդունված է:

	9
	ՀՀ տարածքային կառավարման նախարարի առաջին տեղակալ 

(30.12.2009թ)
	1
	Անվտանգ կառավարման ներքին ցանցի` մինչև տեղական  ինքնակառավարման մարմիններ ընդլայնումը,  համաձայն որոշման  նախագծի 2-րդ հավելվածի 10-րդ կետի,  նախատեսվում է ավարտել   2011թվականի երրորդ եռամսյակում,

Ներկայումս ՀՀ 225 ՏԻՄ-երում և Քաղաքացիական կացության  ակտերի գրանցման բոլոր 54 տարածքային բաժիններում շահագործվում են էլեկտրոնային կառավարման տեղեկա​տվական համակարգեր: Ցանցի առկայության պայմաններում մեծապես կբարձրանա այդ համակարգերի  արդյունավետությունը տարածքային կառավարման նախարարության և տարածքային կառավարման մարմինների գործառույթների իրականացման ոլորտում: Կան բազմաթիվ ՏԻՄ-եր, որոնք պատշաճ ուշադ​րություն չեն դարձնում համակարգի լիարժեք շահագործման կազմակերպմանը: Ցանցային կապի բացակայությունը դժվա​րացնում է այդ գործընթացների նկատմամբ վերահսկողության իրականացումը: 

Անվտանգ կառավարման ներքին ցանցի ստեղծման աշխատանքները պլանավորելիս առաջարկում ենք  հաշվի առնել վերոնշյալ հանգամանքները և հնարավորության սահմաններում  այդ ցանցի` մինչև տեղական ինքնակառավարման մարմիններ ընդլայնումը նախատեսել ավելի վաղ ժամկետում, ներառելով այն առաջնահերթությունների շարքում:
	Ընդունված չէ:
Նկատի ունենալով Անվտանգ կառավարման ցանցի ստեղծման համար անհրաժեշտ միջոցառումների իրագարծումը, այն իրատեսական է ավարտել 2011թ. առաջին կիսամյակում: 

	
	
	2
	Ժամանակացույցի 1.1 ենթակետով նախատեսվում է ՀՀ էլեկտրոնային հասարակության խորհրդի հիմնում  և ծրագրի հիմնական չորս ուղղություններով պատասխանատու մարմինների նշանակում: 
 Վերը նշվածներից բացի առաջարկում ենք ստեղծել նաև իրավաբաններից, ծրագրավորողներից, տվյալների բազաների,  ցանցային կապի և այլ ոլորտների  մասնագետներից բաղկացած աշխատանքային խումբ, որը  պատասխանատու կլինի e-gov խորհրդի որոշումների իրականացմանն ուղղված կոնկրետ հնարավորությունների և ձևերի մշակման համար, այլ կերպ ասած, կհանդիսանա ՀՀ-ում ՏՏ ոլորտում իրականացվող աշխա​տանքների  գլխավոր նախագծող, 
	Ընդունված է:

	
	
	3
	Ժամանակացույցի նախագծում կարևորվում են էլ-կառավարութ​յան ծառայությունների և  ՀՀ տվյալների հենքերի ռեգիստրի կազմումը /հավելված 5, կետ 5/: Այս առումով չափազանց կարևոր ենք համարում ՀՀ Ազգային վիճակագրական ծառայությունում ներդրված և շահագործվող DevInfo համակարգի նշանակությունը և ադապտացվելիք տարբերակի` ArmeniaInfo-ի ստեղծումը: ArmeniaInfo-ի լիարժեք շահագործումը հնարավորություն կտա շատ արդյունավետ կերպով լուծելու պետական կառավարման մարմիններում տեղեկատվության հավաքագրման, մշակման, փոխանցման, պահպանման և համատեղ օգտագործման ժամանակ միասնական ստանդարտների պահպանման հետ կապված բազմաթիվ հարցեր:
	Ընդունված է մասամբ:
Հավելված 5-ում նախատեսված միջոցառումը կարող է նաև ներառել ArmeniaInfo-ի ստեղծումը:

	10
	Կրթության և գիտության նախարար
(13.01.2010թ.)
	1
	Փաստաթղթի ՙ2. Ժամանակացույց՚ բաժնի ՙՆախնական փուլի՚ երկրորդ պարբերության առաջին նախադասությունը փոխարինել հետևյալ նախադասություններով. “Քանի որ էլեկտրոնային հասարակությունը ենթադրում է հասարակության լայն խավերի մասնակցությունը, ապա նախատեսվում է ՙՀամակարգչային և տեղեկատվական գիտելիքներ կրթական հաստատություններում՚ նախագիծը, որի իրականացման շնորհիվ ուսումնական հաս​տատությունների շրջանավարտները կտիրապետեն համակարգ​չային և տեղեկատվական հմտություններին ու բնականոն ընդգրկվեն էլեկտրոնային հասարակությունում: Նախա•իծը բաղկացած է հետևյալ ծրա•րերից. դպրոցների համալրում բավարար քանակությամբ համակարգչային սարքավորումներով, հանրակրթական ուսումնական հաստատությունների ընդգրկում Հայաստանի դպրոցների ինտերնետային ցանցում (ՀԴԻՑ), ՙԿրթական համալիր էջ՚ պորտալի զարգացում, էլեկտրոնային կրթության ներդրում, Կրթության կառավարման տեղեկատվական համակարգի ներդրում և զարգացում, մասնագետների վերա​պատրաստում, կրթական համակարգում արտոնագրված և բաց կոդով ծրագրային փաթեթների օգտագործում, համակարգչային գրագիտությանը նպաստող համակար•երի ստեղծում և ներդրում, ուսումնական ծրագրերում փոփոխությունների կատարում` տեղեկատվական տեխնոլոգիաների կիրառման տեսանկյունից”:
	Ընդունված է մասամբ:
Կրթական ոլորտի մասով շարադրանքը ընդլայնվել է: 

	
	
	2
	Փաստաթղթի ՙ2. Ժամանակացույց՚ բաժնի ՙԳործարկման փուլի՚ վերջին պարբերության երկրորդ նախադասության ՙՈստիկա​նության՚ բառից հետո ավելացնել ՙկրթության,՚ բառը:
	Ընդունված է:

	
	
	3
	Փաստաթղթի ՙ2. Ժամանակացույց՚ բաժնի ՙԶարգացման փուլի՚ վերջին պարբերության երկրորդ տողը ներկայացնել հետևյալ կերպ. (էլեկտրոնային գրադարաններ, կրթական էլեկտրոնային պաշարներ ու դասավանդման էլեկտրոնային եղանակներ և այլն):
	Ընդունված է:

	
	
	4
	Փաստաթղթի ՙ2. Ժամանակացույց՚ բաժնի ՙԿայացման փուլի՚ երկրորդ պարբերությունը ներկայացնել հետևյալ կերպ. ՙՀամակարգչային և տեղեկատվական գիտելիքներ կրթական հաստատություններում՚ և ՙՀամակարգիչներ բոլորի համար՚ նախա•ծերը հիմնականում լուծած կլինեն առաջադրված խնդիրները:
	Ընդունված է:

	
	
	5
	Փաստաթղթի ՙՀավելված 1-ի՚ ՙԿազմակերպչական աղյուսակի՚ ՙԷլեկտրոնային հասարակության խորհուրդ՚ վանդակի ՙԱնդամների՚ ցանկում ավելացնել ՙԿրթության և գիտության նախարարություն՚ բառերը:
	Ընդունված է:

	
	
	6
	Փաստաթղթի ՙՀավելված 1-ի՚ ՙԿազմակերպչական աղյուսակի՚ ՙՀիմնական նպատակներ՚ վանդակի երրորդ կետում ՙէլ. գրագիտությունը՚ փոխարինել ՙէլ. կրթությունով՚:
	Ընդունված է:

	
	
	7
	Փաստաթղթի ՙՀավելված 1-ի՚ ՙԿազմակերպչական աղյուսակի՚ ՙՀամակարգչային հա•եցվածություն՚ և ՙԷլ.ծառայությունների տարածում՚ վանդակների ՙԲովանդակության տեղայնացում՚ տողերը վերշարադրել հետևյալ կերպ. Բովանդակության ստեղծում և տեղայնացում:
	Ընդունված է:

	
	
	8
	Փաստաթղթի ՙՀավելված 5-ի՚ ՙՆախնական փուլի միջոցա​ռումներ (IV 2009)՚ աղյուսակի վերջին` 8-րդ տողը վերաձևակերպել այսպես.
8

ՙՀամակարգչային և տե​ղե​կատվական գի​տելիք​ներ կրթա​կան հաստա​տութ​յուննե​րում՚ նախա​գծի ծրագրերի իրա​կա​​նացում` տվյալ փու​լի համար նա​խա​տես​ված ծավալնե​րով

IV

Համակարգչային և տե​ղե​կատվական գիտե​լիք​​ներ` դեպի տեղեկա​տվական հասարակութ​յուն անցումն ապահո​վե​լու համար


	Ընդունված է մասամբ:

Նախագիծն ունի ընդհանրական բնույթ, բացա​ռութ​յամբ առանձին ծրագրերի: Հավելված 5 նախնական փուլի 8 կետը պետք է ավարտվի կառավա​րության որոշումով, որը կավելացվի կետում:

	
	
	9
	Փաստաթղթի ՙՀավելված 5-ի՚ ՙԳործարկման փուլի միջոցա​ռումներ (I-IV 2010)՚ աղյուսակի 8-րդ և 9-րդ տողերը միավորել ու վերաձևակերպել այսպես.
8

ՙՀամակարգչային և տե​ղե​կատվական գիտելիք​ներ կրթական հաստա​տություններում՚ նախա​գծի իրականացում

I-IV

Շարունակա​կան բնույթի 2011 թ. ընթացքում:


	Ընդունված չէ:

Նշված գործառույթները նախարարության ներքին զարգաց​ման ծրագրեր են և չունեն ընդհան​րական բնույթ:

	
	
	10
	Փաստաթղթի ՙՀավելված 5-ի՚ ՙԶարգացման փուլի միջոցառումներ (I-IV 2011)՚ աղյուսակի  5-րդ և 7-րդ տողերը միավորել ու վերաձևակերպել այսպես.
5

ՙՀամակարգչային և տեղեկատվական գի​տելիքներ կրթական հաստատություննե​րում՚ նախագծի իրականացում.

I-IV

Շարունակական բնույթի 2012 թ. ընթացքում


	Ընդունված չէ, քանի որ դրանք նախարարության ներքին զարգաց​ման ծրագրեր են և չունեն ընդհան​րական բնույթ:


	
	
	11
	Փաստաթղթի ՙՀավելված 5-ի՚ ՙԿայացման փուլի միջոցառումներ (I-IV 2012)՚ աղյուսակում ավելացնել նոր տող.
6

ՙՀամակարգչային և տեղեկատվական գի​տելիքներ կրթական հաստատություննե​րում՚ նախագծի իրա​կանացում.
I-IV

Շարունակական բնույթի 


	Ընդունված չէ, քանի որ դրանք նախարարության ներքին զարգաց​ման ծրագրեր են և չունեն ընդհան​րական բնույթ:



1

